SKIPULAGSNEFND UPPSVEITA ÁRNESSÝSLU

Samvinnunefnd Bláskógabyggðar, Grímsnes-og Grafningshrepps, Hrunamannahrepps og Skeiða-og Gnúpverjahrepps  um skipulagsmál.
FUNDARGERÐ

4.FUNDUR

miðvikudaginn 19.maí 2004, kl. 9.00
haldinn að Hótel Flúðum, Flúðum.
Nefndarmenn: 

Sveinn Sæland



Bláskógabyggð

Gunnar Þorgeirsson 


Grímsnes-og Grafningshr.

Sigurður Ingi Jóhannsson 

Hrunamannahreppur

Aðalsteinn Guðmundsson 

Skeiða-og Gnúpverjahr.

Skipulagsfulltrúi uppsveita og framkvæmdastjóri skipulagsnefndar:

Arinbjörn Vilhjálmsson

​

FUNDARGERÐ

Sameiginleg mál

1. Sultartangalína 3, framkvæmdaleyfi o.fl. kynning fulltrúa Landsvirkjunar.
Fulltrúar Landsvirkjunar, Albert Guðmundsson, Þórður Bogason hrl og Oddur Hermannsson landslagsarkitekt kynntu fyrirhugaða framkvæmd Sultartangalínu 3 um afrétti allra uppsveita Árnessýslu.
Oddur Hermannsson kynnti framkvæmdaleyfisumsókn framkvæmdarinnar.
Þórður Bogason kynnti lagaleg hlið málsins m.a. m.t.t. þjóðlendumála og samninga við landeigendur.

Ísólfur Gylfi Pálmason sveitarstjóri Hrunamannahrepps sat fundinn undir þessum lið.
Hlé gert á fundi meðan oddvitar funda með félagsmálafulltrúa.

Bláskógabyggð

2. Stöðvun skipulagsfulltrúa á óleyfisframkvæmdum við Þingvallavatn.
Skipulagsfulltrúi kynnti stöðvun óleyfisframkvæmda í landi Skálabrekku þann 10.maí og landi Heiðarbæjar þann 17.og 18.maí. Málið kynnt.
3. Útey í Laugardal, breyting frístundahúss í íbúðarhús.
Tekin fyrir umsókn Sigurfinns Þorsteinssonar eiganda gamla íbúðarhússins í Útey 1 sem hefur áður verið breytt í frístundahús. Sigurfinnur sækir um að húsið verði aftur skráð sem íbúðarhús.
Engar teikningar liggja fyrir hvorki af húsi né lóð.

Skipulagsnefnd leggur til að lóðablað verði gert og lagt fyrir sveitarstjórn til samþykktar. Skipulagsnefnd gerir að öðru leyti enga athugasemd við það að húsið verði aftur skráð sem íbúðarhús.
Grímsnes-og Grafningshreppur

4. Vaðnes í Grímsnesi, Borgarholtsbraut 24a og 24b.
Lagður fram deiliskipulagsuppdráttur af nýju deiliskipulagi fyrir frístundahúslóðina Borgarhólsbraut 24 þar sem fyrir er einn bústaður.
Ekkert staðfest deiliskipulag er til af frístundasvæðinu en svæðið er skilgreint sem frístundabyggð í aðaldkipulagi.
Lóðin skiptist upp í 3 lóðir, 24 (7.800m2), 24a(5.000 m2) og 24b(10.000) Núverandi hús stendur á lóð númer 24.

Skipulagsnefnd leggur til að sveitarstjórn láti auglýsa deiliskipulagið skv.25.gr. skipulags-og byggingarlaga.
5. Miðengi í Grímsnesi, lóð 170 b við Álftavatn.
Lögð fram greinargerð eigenda lóðar 170 b við Álftavatn þar sem hann er að fara fram á að skilmálum í deiliskipulagi sem er í auglýsingu verði breytt þannig að hús hans geti verið með mænishæð 5,5 m í stað 5 og geti verið 2ja hæða. Aðstæður á staðnum eru þannig að hávaxinn greniskógu umlykur húsið á alla vegu en opnast lítilega út til vatnsins.
Skipulagsnefnd leggur til að sveitarstjórn láti breyta skilmálum deiliskipulagsins við samþykkt deiliskipulagsins  þannig að mænishæð verði 5,5 og húsin veði einnar og hálfrar hæðar. Þessi tillaga að breytingu verði kynnt þeim sem áhuga hafa á því að kynn sér deiliskipulagið sem er í auglýsingu. Ástæðan fyrir þessari undanþágu eru þá þau rök sem sett eru fram í greinargerð að skógurinn er þéttur umhverfis húsið og grunnflötur þess gerir það að verkum að minna þarf að fella af trjám.
6. Þrastarlundur í Grímsnesi, tillaga að deiliskipulagi.
Lagður fram deiliskipulagsuppdráttur frá Landformi af útivistar-og ferðaþjónustusvæði UMFÍ í Þrastarlundi. Mörk svæðisins ná til þess svæðis sem skilgreint er sem verslunar-og þjónustusvæði í aðalskipulagi. Bygging þjónustu og veitingahúss er þegar hafin en byggingarleyfi var veitt fyrir henni í vetur með vísan í 3tl bráðabirgðaákvæðis skipulags-og byggingarlaga.
Deiliskipulagið gerir ráð fyrirum 30 bílastæðum framan við þjónustumiðstöð, tveimur byggingareitum fyrir starfsmannahús og sameiginlegum byggingareit fyrir þjónustumiðstöð, sýningasal og síðari viðbætur við þjónustumiðstöð. Skilgreint er svæði sem sé framtíðarbensínafgreiðslusvæði sem verði útfært síðar.

Skipulagsnefnd leggur til við sveitarstjórn Grímsnes-og Grafningshrepps að hún láti auglýsa skipulagið nú þegar skv.25.gr.Skipulags-og byggingarlaga.

7. Vatnsholt í Grímsnesi, tillaga að breyting á deiliskipulagi frístundabyggðar.
Lagður fram uppdráttur frá Arkform  að breytingu deiliskipulags frístundabyggðar í Vatnsholti. Lóðum og vegstæði við Norðurbraut, Sunnubraut og Miðbraut breytt vegna framræsluskurða sem þar hafa verið gerðir.
Skipulagsnefnd leggur til við sveitarstjórn að hún auglýsi skipulagið skv. 25.og 26.gr.skipulags-og bygginarlaga. Lagfæra þarf uppdrætti í samræmi við kröfur reglugerðar og er skipulagsfulltrúa falið að vinna að málinu.
8. Krókur í Grafningi, deiliskipulag frístundabyggðar.
Lagður fram uppdráttur af deiliskipulagi frístundabyggðar upp með Ölfusvatnsá og Kaldá í landi Króks í Grafningi. Sýndar eru eldri lóðirsem eru 40 talsins en fram til þessa er ekkert deiliskipulag á svæðinu. Gert er ráð fyrir 39 nýjum lóðum. Svæðið er um 96 ha að stærð og allar nýjar lóðir eru a.m.k.0,5 ha.
Svæðið er skilgreint sem frístundabyggð í aðalskipulagi.

Skipulagsnefnd leggur það til við sveitarstjórn Grímsnes-og Grafningshrepps að hún heimili auglýsingu skipulagsins skv. 25.gr.Skipulags-og byggingarlaga.
Hrunamannahreppur

9. Högnastígur 15a, Flúðum
Tekin fyrir fyrirspurn Margrétar Harðardótturdagsett 29.5.2003  um hvort leyfi verði veitt fyrir 9,6 m2 húskofa úr timbri á lóð hennar Högnastíg 15a sem er parhúsalóð. Ljósmyndir fylgja með sem sýna u.þ.b. hvar staðsetning er hugsuð. Deiliskipulag er til af lóðinni frá 1995.Byggingarreitur hússins er 15,8 m breiður og 15 m djúpur. Hús er 8 metra breitt en 9 metra djúpt. Nægjanlegt rými virðist því vera fyrir kofann innan byggingreits.

Skipulagsnefnd er jákvæð gagnvart varanlegri staðsetningu húskofans  á meðan hann er innan byggingarreits enda er engin bílageymsla á lóðinni. Skila skal inn byggingarnefnda teikningu af húsinu ásamt afstöðumynd sem sýnir staðsetningu hússins áður en leyfi verður veitt.

Því er beint til byggingarfulltrúa að hann veiti húsinu stöðuleyfi þangað til leyfi fyrir endanlegri staðsetningu fæst.

10. Högnastígur 52, Flúðum

Tekin fyrir fyrirspurn Hildar Sigurðardóttur dagsett 23.5.2003 um hvort leyfi verði veitt fyrir 9,6 m2 húskofa á lóð hennar að Högnastíg 52  á Flúðum.
Skipulagsnefnd er jákvæð gagnvart varanlegri staðsetningu húskofans.

Þar sem að ekki er fyrir hendi deiliskipulag á þessum stað er því beint til eigenda að skila inn til byggingarnefndar teikningum af húsinu sem sýnir staðsetningu þess á lóð. Teikningar þessar skal grenndarkynna skv. 43.grein skipulags-og byggingarlaga.

Því er beint til byggingarfulltrúa að hann veiti húsinu stöðuleyfi þangað til leyfi fyrir endanlegri staðsetningu fæst.

Skeiða-og Gnúpverjahreppur
11. Þrándarlundur, deiliskipulag frístundalóða
Lagt fram deiliskipulag 6 frístundalóða meðfram Þjórsá á landi Þrándarlundar í Eystri-Hrepp. Að auki er gert ráð fyrir 6 hesthúsalóðum í tengslum við byggðina.
Skipulagsnefnd leggur til að sveitarstjórn láti auglýsa skipulagið skv 25.gr.skipulags-og byggingarlaga en að 3frístunda hús verði samþykkt skv.3 tl viðauka við lögin enda er það í samræmi við tillögur frístundabyggðar í aðalskipulagi sem er um það bil að fara í auglýsingu.
12. Votamýri á Skeiðum, deiliskipulag tveggja frístundalóða
Lagður fram deiliskipulagsuppdráttur tveggja frístundahúslóða í landi Votumýrar á Skeiðum.
Skipulagsnefnd leggur til að sveitarstjórn heimili auglýsingu tillögunnar skv. 3.tl Skipulags-og byggingarlaga.
Fleira ekki tekið fyrir

Næsti fundur ákveðinn: þriðjudaginn 22.júní. . kl. 9.00 í Reykholti
Fundi slitið klukkan   12.05.
Flúðum 19.maí 2004

Sveinn Sæland (8721)
Gunnar Þorgeirsson (8719)

Sigurður Ingi Jóhannsson (8710)

Aðalsteinn Guðmundsson (8720)

Arinbjörn Vilhjálmsson skipulagsfulltrúi uppsveita

